
TS

Lunsch ora il pli bi de sia mort ei stau il testament. En quel stev’ei scret;
,Vaglias e capitals audan da cheudenvi a quels de Dentercaglias, ch’ein i
en tiara della Cucagna. La cultira, praus e pradas allas lieurs ed uolps digl
uaul de s. Zapertg; casa, clavau e truasch allas gaglinas dumiastias e selva-
dias; pignola, tschaffuna e tut las caglias allas cauras de Dentercaglias.

Cuera, igl emprem d’avrel 1933 Guglielm Gadola

[1 maletg de Nossadunna

Maria, mumm’ Immaculada

Jeu hai el cor Tiu bi maletg,
Maria mumma carezada

Dil fegl de Diu, de Christus Refg:
Ed en ventira e tristezia

Port jeu el cor Tei cun carezia.

Tei hai jeu viu spcr mia tgina;
Mond jeu pil mund in pelegrin,
Sent'jeu la vusch aschi carina
De Tei e Tiu affon divin.

Mi olm’ a Ti ei dedicada,
Maria mumma carezada.

A Ruma sin in’ aulta petga

Tarlisch’ en aur Tiu bi maletg

lgl egl encunter tschiel el fetga

Tiel tron dil fegl, de Christus Retg.
Tiel tschiel Ti ils carstgauns empeilas
Cun Ti egliada tras las steilas.

Mo tarlischonts sco el sogn tempel
Dils Paders sur miu vitg Mustér
Ei Tiu maletg e Tiu exempel

Sin tut il mund nigliu de vér.

Leu has Ti mei ord mal e peinas
Deliberau sco ord cadeinas.

O Mumma misericordeivia,
Dultschezia mia, miu salid,

O dai all olma malruasseivia
Sustegn, ustonza ed agid.

Jeu roghel Tei, o Mumma mia!

Tier Jesus meina mei, Maria!
Gion Disch

